
						விக்கிமூலம் இலிருந்து

					

					


					
					
					இப்பக்கம் சரிபார்க்கப்பட்டது.
சொ


சொக்கட்டான், சோழி, சதுரங்கம் இம் மூன்றும் துக்கம் அற்றார் ஆடும் தொழில்.

சொக்கட்டான் விளையாட்டு, பொல்லாத சூது.


	(சொக்கட்டான் சூது)


சொக்கட்டானும் செட்டியும் தோற்றினாற் போல. 

சொக்கநாதர் கோவிலுக்குப் புல்லுக்கட்டுக் கட்டினாற் போல. 

சொக்கர் உடைமை அக்கரை ஏறாது. 

	(சொக்கன் காசு அக்கரை சேராது.)




சொக்கனுக்குச் சட்டி அளவு; சொக்கன் பெண்டிாட்டிக்கும் பானை அளவு.

சொக்கனும் செட்டியும் தொற்றினது போல.

சொக்கா, சொக்கா, சோறுண்டோ? சோழியன் வந்து கெடுத்தாண்டா.

சொக்காயை அவிழ்த்தால் சோம்பேறி.

சொக்காரன் குடியைப் பிச்சை எடுத்துக் கெடுப்பான். 

	(சொக்காய்க்காரன்.)




சொக்குப் பொடி போட்டு மயக்குகிறான். 

சொட்டையிலே உள்ள சீலம் சுடலை வரை.


	(நாஞ்சில் நாட்டு வழக்கு.)


சொட்டை வாளைக் குட்டி போல் துள்ளி விழுகிறது. 

சொத்தி கை நீளாது; நீளக் கை சுருங்காது. 

சொத்துக் கால் பணம்; சுமை கூலி முக்கால் பணம்.  

சொத்துக் குடலிலே சோறு புகுந்தால் தத்தக பித்தக என்ற கதை.

சொத்தைக் கொடுத்துப் புத்தி வர வேண்டும்; இல்லாவிட்டால் செருப்படி பட்டும் புத்தி வர வேண்டும்.

சொத்தைப் போல வித்தைப் பேணு.

சொந்தக்காராய் இருந்தாலும் பெட்ரோல் இருந்தால் தான் கார் நகரும்.

சொந்தக் கோழி தோல் முட்டை இடுகிறது. 

